
Mladena Maglova 2, 76100 Brčko distrikt BiH, telefon i faks: 049/215-516 Младена Маглова 2, 76100 Брчко дистрикт БиХ, тел. и факс: 049/215-516

Na osnovu člana 22 Statuta Brčko distrikta Bosne i Hercegovine – prečišćeni tekst (Službeni
glasnik Brčko distrikta BiH, broj 2/10), Skupština Brčko distrikta BiH, na 31. redovnoj sjednici
održanoj 9. aprila 2014. godine, usvaja

ZAKON
O NAZIVIMA NASELJENIH MJESTA NA PODRUČJU

BRČKO DISTRIKTA BOSNE I HERCEGOVINE

Član 1
(Predmet)

Ovim zakonom propisuju se pojam, nazivi naseljenih mjesta i druga pitanja u vezi s
naseljenim mjestima.

Član 2
(Pojam naseljenog mjesta)

(1) Naseljeno mjesto je prostor koji, po pravilu, obuhvata jedno ili više naselja, s područjem
koje pripada tom naseljenom mjestu čije se ime i područje propisuje ovim zakonom.

(2) Svako naseljeno mjesto, kao i dio naseljenog mjesta koji čini zasebnu cjelinu, mora imati
svoje utvrđeno ime.

Član 3
(Nazivi naseljenih mjesta)

Naseljena mjesta na području Brčko distrikta Bosne i Hercegovine:
Bijela, Boće, Boderište, Brčko, Brezik, Brezovo Polje, Brezovo Polje Selo, Brka, Brod,

Bukovac, Bukvik Donji, Bukvik Gornji, Buzekara, Cerik, Čađavac, Čande, Ćoseti, Donji Rahić,
Donji Zovik, Dubrave, Dubravice Donje, Dubravice Gornje, Gajevi, Gorice, Gornji Rahić, Gornji
Zovik, Grbavica, Gredice, Islamovac, Krbeta, Krepšić, Laništa, Lukavac, Lipovac, Maoča, Marković
Polje, Ograđenovac, Omerbegovača, Palanka, Popovo Polje, Potočari, Prutače, Plazulje, Poljaci,
Prijedor, Rašljani, Ražljevo, Repino Brdo, Sandići, Skakava Donja, Skakava Gornja, Seonjaci,
Slijepčevići, Stanovi, Šatorovići, Štrepci, Trnjaci, Ulice, Ulović, Vitanovići Donji, Vitanovići Gornji,
Vučilovac, Vujičići, Vukšić Donji, Vukšić Gornji, Hukelji, Jagodnjak.

Član 4
(Nadležnost)

Nadležna odjeljenja Vlade Brčko distrikta Bosne i Hercegovine su:
a) Odjeljenje za javni registar iz oblasti matične evidencije i katastarskih knjiga;
b) Odjeljenje za javne poslove iz oblasti obilježavanja naseljenih mjesta.



Član 5
(Nadzor)

(1) Nadzor nad provođenjem ovog zakona vrše odjeljenja iz člana 4 stava 1 tački a) i b) ovog
zakona.

(2) Inspekcijski nadzor nad provođenjem ovog zakona vrši Inspektorat Vlade Brčko distrikta
Bosne i Hercegovine.

Član 6
(Rok)

Odjeljenja iz člana 4 stava 1 tački a) i b) ovog zakona obavezna su u roku od dvije godine od
dana stupanja na snagu ovog zakona da usklade propise iz svoje oblasti s ovim zakonom.

Član 7
(Prestanak primjene)

Stupanjem na snagu ovog zakona prestaje da važi Zakon o područjima srezova i općina u
Socijalističkoj Republici Bosni i Hercegovini (Službeni list NRBiH, brojevi: 47/62, 6/65 i 35/77),
odnosno Zakon o utvrđivanju naseljenih mjesta i o izmjenama u nazivima naseljenih mjesta u
određenim općinama – prečišćeni tekst (Službeni list SRBiH, brojevi: 24/86, 33/90 i 32/91).

Član 8
(Stupanje na snagu)

Ovaj zakon stupa na snagu osmog dana od dana objavljivanja u Službenom glasniku Brčko
distrikta Bosne i Hercegovine.

